
MINUTI

Il-Minuti tal-Laqgħa Nru. 11 li saret fis-26 ta' Ġunju 2001  ġew konfermati.  

  THE CHAIRMAN (Onor. Lawrence Gonzi): Ninforma  lill-Kumitat li għandi ittra mingħand l-assistant whip  ta' l-oppożizzjoni li tispjega li għal-laqgħa tal-lum l-Onor. Charles Mangion qed ikun sostitwit mill-Onor. Joe Cilia.  F'ittra oħra l-Kap ta' l-Oppożizzjoni qed jinnomina lill-Onor. Carmelo Abela biex jieħu sehem fid-dibattitu ta' dan il-Kumitat u l-Prim Ministru b'ittra oħra qiegħed jinnomina lill-Onor. Tonio Borg  biex jieħu sehem ukoll f'dan il-Kumitat.  

Għandna żewġ items fuq l-agenda llum.  Waħda minnhom hija l-approvazzjoni tar-rapport annwali u dikjarazzjonijiet finanzjarji għas-sena 2000 ta' l-uffiċċju ta' l-awditur u naturalment ukoll l-approvazzjoni ta' l-estimi ta' l-uffiċċju nazzjonali tal-verifika għas-sena 2002, imbagħad wara għandna r-riżoluzzjoni dwar it-trasferiment ta' l-artijiet.  

Nibdew mill-ewwel item  ta' l-aġenda li hija l-approvazzjoni tar-rapport annwali u d-dikjarazzjonijiet finanzjarji għas-sena 2000 u l-estimi ta' l-uffiċċju nazzjonali tal-verifika għas-sena 2002.  Nistieden l-Awditur Ġenerali biex jersaq madwar il-mejda.  Aħna ċċirkolajna diġa` lill-Membri ta' dan il-Kumitat id-dokumenti rilevanti, jiġifieri kemm l-estimi kif ukoll ir-rapport annwali u naħseb li l-aħjar li nagħmlu bħalma  jiġri s-soltu nistieden lill-awditur jagħmel preżentazzjoni qasira, jekk jista' jkun, għaliex qed nassumi li kulħadd kellu l-opportunita` li jara d-dokumentazzjoni imma jekk hemm xi punti partikolari li inti jidhirlek li għandek tiġbed l-attenzjoni ta' dan il-Kumitat mill-ewwel għalihom, imbagħad niftaħ l-opportunita` għal xi mistoqsijiet li jista' jkun hemm.  

  IS-SUR JOSEPH G. GALEA (Awditur Ġenerali):  Grazzi, Sur President.  Bħal kull sena meta niġu biex nagħmlu dan l-eżerċizzju  għalkemm aħna nkunu ppreżentajna fid-dettal ir-rapport tagħna tax-xogħol li nkunu għamilna s-sena ta' qabel, kif ukoll l-estimi tagħna għas-sena li ġejja, xtaqt forsi ngħid żewġ kelmiet bħala introduzzjoni mbagħad sta għalikom biex tagħmlu xi domandi rilevanti li joħorġu minnu jew inkella xi domandi oħra li għandhom x'jaqsmu ma' l-uffiċċju tiegħi.  

Jien din is-sena li għaddejna minnha plus l-ewwel ftit xhur ta' din is-sena 2002 nsejħilha  sena ta’ kontinwazzjoni ta' tkabbir fl-operat u fir-recruitment tagħna.  Fil-fatt sa l-aħħar ta' Diċembru konna 54 staff imma ftit ilu ħalliena wieħed  u qegħdin isir recruitment  u din is-sena diġa` mpjegajna tlieta oħra.  L-impjegati li qed indaħħlu bħalissa huma ta' ċertu livell professjonali għaliex l-uffiċċju ma jaffordjax li jdaħħal nies biex jittrejnjahom għaliex sakemm nagħtu riżultati biex lilkom inserrħulkom raskom u nuru lill-Parlament li l-affarijiet sejrin kif għandhom imorru, jenħtieġ li jkollna fl-impjieg tagħna nies ta' ċertu livell u esperjenza.  

Effettivament l-aħħar recruitment  li kellna  għall-aħħar tas-sena li għaddiet  minbarra l-principal auditors li huma kkwalifikati CPA u CPAAs għandna wieħed ukoll li r-rank tiegħu huwa ta' livell għoli ħafna li huwa assistent awditur ġenerali li qed jieħu ħsieb il-financial aspect  li barra li huwa kkwalifikat  għandu esperjenza estensiva anke fil-privat.  U r-riżultat ta' meta daħal magħna dan il-bniedem – m’huwiex qiegħed hawnhekk jiġifieri m’iniex se nfaħħru f'wiċċu -  mill-ewwel beda jinħass.  

Aħna nafu - u dejjem nikkomparaw - li x-xogħol mal-gvern huwa differenti mix-xogħol fil-privat għaliex għandhom il-profit motive  għandhom is-salarji ogħla, eċċ.  Aħna għalkemm m'għandniex salarji baxxi imma m'għandniex nikkompetu mal-privat, pero` għandna arja ta' interess ġenerali, ta' esperjenza qawwija fis-servizz u għal dak li jakkwista s-servizz fl-industrija kieku jkun mal-privat dejjem ikollu ċerti limiti, mentri mal-gvern, kif esprima ruħu hu, iħossu job satisfaction  ferm iktar li kien iħoss qabel.  

Biex inkomplu ntejbu n-nies li għandna fix-xogħol tagħhom, għandna skemi ta' training  kontinwu kemm bin-nies tagħna stess bl-esperjenza li għandhom, kemm nibagħtuhom seminars u kemm nibagħtuhom anke barra minn Malta.  Permezz tar-relazzjonijiet tajba li għandna ma' uffiċċji oħra barra minn Malta, insemmi hawnhekk l-NAO Ingliż, jaċċettawlna sa impjegat wieħed għal sitt ġimgħat sħaħ li jkollu kuljum preċett barra  lectures, hands-on experience u meta dawn jiġu lura qed jipprovaw jiddisiminaw is-sistemi u l-proċeduri li huma kienu tgħallmu.  Dan qed insibuh ta' għajnuna kbira.  

Barra minn hekk qed nisponsorjaw korsijiet ta' studji fl-universita`, ma' l-MIA u għandi pjaċir ngħid li anke qed nisponsorjaw tnejn  għall-MBA.  Insemmi l-MBA għaliex ix-xogħol tagħna qed jespandi b'tali mod li barra li mmorru fuq il-financial aspect qed immorru anke fuq il-value for money.  U l-value for money, bħalma tafu intom, jirrikjedi dixxiplini mħallta biex kemm jista' jkun wieħed jieħu riżultati aktar pożittivi.  Ma rridux inħallu l-fatt li ċerti expertise  xorta nħallsu għalih billi jkollna contract basis  xi ħadd għamlilna rapport,  xi ħadd jgħina fir-riċerka li nkunu qed nagħmlu.

Għar-riċerka, bi ftehim ma' l-Universita`, irranġajna li jkun hemm kors speċjali għan-nies ta' l-uffiċċju fuq statistical analysis ta' interviewing  għaliex  ix-xogħol li qed nagħmlu qed jasal f'ċerti livelli. Per eżempju,  eżerċizzju minnhom – m'hemm xejn sigriet li ngħidu – minnhom hu li qed naraw x'value for money  qed jieħu n-nazzjon meta jħallas għat-trasport ta' l-istudenti ta' l-iskejjel li għandu mferrxin ma' Malta kollha.  Dan huwa eżerċizzju li ħadilna ħafna ħin, pero` fl-intervall  qed nipprovaw b’dak li tgħallimna u li qed naraw b'għajnejna u bl-expertise  li qed nakkwistaw nistgħu lill-Parlament nagħtuh iktar pariri, iktar nesprimu ruħna fuq  affarijiet li qed jiġru bi flus li jkunu approvati mill-Parlament aktar sodisfaċenti.  

Barra minn hekk, għalkemm l-uffiċċju m'għadux parti mis-servizz pubbliku,  dawk il-korsijiet kollha li jorganizza l-SDO ukoll qed nipparteċipaw fihom.  Per eżempju, bħalissa għaddej kors intensiv ta' 18-il xahar biex jippreparaw ruħhom għal meta l-gvern jaqleb għall-accrual system.  Aħna rridu nkunu minn ta' quddiem.  Effettivament, bħalma għedtilhom f'meetings  oħrajn, l-accounts  tagħna, minn dawn l-aħħar tlieta jew erba' snin  qed inżommuhom fuq  accrual system.   Dan biex l-ewwelnett nittrejnjaw ruħna u nkunu nafu x'se niffaċċjaw u t-tieni nett biex aħna stess inkunu qed nesprimu ruħna għall-indipendenza u għall-kapaċita` tagħna li anke nesploraw dawn il-metodi ġodda u iktar effettivi.  

Meta qed ngħidu dan kollu  qed ngħidu wkoll li matulek ja sena bin-nies, semmejna n-numru ta' 54, jidhru ħafna imma meta tara l-firxa tan-nefqa kbira li għandu l-gvern  ma tantx tgħid li hemm nies żejda, anzi pjuttost għadna lura.  Naturalment wieħed jista' jistaqsini kemm hi l-figura ideali għall-uffiċċju nazzjonali.  Ma nipprovax ngħid għaliex ma nafx, iż-żmien qed jagħtina parir, pero` li tani parir żgur huwa li jekk għandi bżonn għaxra, ma ndaħħalhomx kollha f’daqqa għaliex m’għandix il-kapaċita` li nassorbihom kollha f'daqqa. Jista' jkolli nies li ma jkunux produttivi mill-ewwel allura jistgħu jaqgħu f'xi sistema ta' għażż, skartar, eċċ. eċċ. u qed nagħmel minn kollox biex dan kemm jista' jkun ma jkunx hekk.

Minbarra l-annual report  li titlob minna l-Kostituzzjoni qed nagħmlu rapporti li huma value for money, performance audit.   Is-sena l-oħra pproduċejna sitta u din is-sena għadna pproduċejna wieħed, pero` għandna xi tnejn oħra li ma jdumux ma jkunu lesti.  Irnexxielna wkoll noħorġu lill-impjegati tagħna code of ethics u barra minn hekk irnexxielna wkoll noħolqu audit manual biex ikollna iktar bażi fuqhiex inkunu professjonali fix-xogħol tagħna.  

Barra minn hekk introduċejna l-intranet  bejnietna  li fuqu qed nagħmlu l-informazzjoni kollha available  saħansitra qed inżommu database  ta' biċċiet mill-gazzetti li jkollna kuljum għall-użu ta' l-impjegati tagħna biex jekk għada pitgħada jkun hemm  xi ħaġa li tkompli taċċellera ruħha  fil-media  jew fil-Parlament jkollna background  bil-quddiem biex inkunu nistgħu naffrontaw xi domandi jew aħna stess noħolqu xi rapporti apposta għaliex ir-rapporti tagħna ħafna drabi neħduhom in a cycle imma ħafna drabi nipprovaw intellgħu l-antenna dwar x'jiġri fil-Parlament  dak li huwa ta' kurżita` - mhux  kurżita` fis-sens li biex tkun taf imma ta' ċertu sens ta' preokkuppazzjoni  mill-PAC – u nkunu pronti nirrispondu għal dak li jista' jinqala'.   

Barra minn hekk għamilna wkoll website u għandi pjaċir ngħid li fuq il-website  tagħna qed nippubblikaw ir-rapporti kollha fuqha u l-annual report kellna ħafna minn qiegħed ifittex fiha u kellna madwar 30 jew 32 li anke niżżlu r-rapport kollu minn fuq il-website kemm minn Malta kif ukoll minn barra u b’hekk jidher li lil Malta poġġejniha fuq l-internet as well.  
Dan kollu ma setax isir kieku ma kienx hemm  sforz  kontinwu biex nagħmlu biddla fl-uffiċċju.  Il-bidla fl-uffiċċju kellha bżonn issir għaliex ix-xogħol li kienet  qed titlob il-liġi kif inhi mill-1987 'il hawn bilfors kellna niffaċċjaw sistemi ġodda b'dixxiplini ġodda u allura għamilna minn kollox biex ikun hemm id-dixxiplina li jixraq xogħol bħal dan.  Għamilna audit plans  u dawn qed ikunu kemm fil-value for money u kemm fil-financial, dawn jiġu ppreżentati minn kull manager  lill-assistant auditor general imbagħad fl-aħħar jagħtuhom lili for approval  u hemmhekk jibda x-xogħol.  

Hemm monitoring  biex naraw x'inhu jsir, qed nipprovaw nessessjaw  kull eżerċizzju kemm jeħdilhom żmien u ma nagħtix wegħdiet imma qegħdin nesperimentaw anke ngħidu kemm ikun ġie jiswielna rapport.  B'hekk inkunu nistgħu naraw fejn huma il-weaknesses  tagħna, fejn għandna ż-żejjed u fejn għandna n-nieqes u fejn nistgħu nikkonċentraw jew inkella nistgħu nagħmlu iktar enfasi.  Barra minn hekk internament stabbiliexxejna li jkollna a quality assurance  qabel noħorġu r-rapporti tagħna.  Ħloqna sistema ma' l-auditees  li qabel  nippubblikaw  ir-rapport nibagħtulhom għall-kummenti tagħhom kemm biex naraw aħna kienx hemm xi żball elimentari, għaliex kultant anke figura tista' tinbidel, u anke bħala riżultat  ta' l-osservazzjoni tagħna qabel lilkom ngħidulkom x'inhi l-opinjoni tagħna  indipendenti kif jistgħu l-affarijiet jitjiebu.  

Nista' ngħidilkom li ħafna drabi fil-bidu kull management letter kienet tiġi reżistita bil-qawwa; kulħadd għandu raġun, aħna għandna t-tort.  Jien ridt li din l-atmosfera jekk jista' jkun tispiċċa għaliex ma kenitx xi ħaġa  healthy,  ridna noħolqu kunfidenza bejna u bejn id-dipartiment b'tali mod pero` li l-indipendenza tagħna tibqa' hemm.  Jekk hemm xi ħaġa li hija sewda faħma aħna forsi ma ngħidux “ħafna” imma ngħidu li hija sewda.  Jiġifieri dak li sibna żgur li se jidher.  Imma jekk kemm-il darba jkun hemm ftehim li forsi d-dipartiment wasal biex kellu dawn ir-riżultati daqshekk negattivi f'għajnejna għaliex kellu dawn in-nuqqasijiet.  Aħna lesti biex ngħidu:  Isma', dawn ġraw imma li kieku kellhom ċerti għajnuniet oħrajn jew informazzjoni aħjar setgħu r-riżultati kienu itjeb.  

Barra minn hekk aħna nkunu kuntenti jekk minn 10 rimarki jew pariri li ħarġu waqt li qed infittxu l-affarijiet jiġu aċċettati aħna nkunu kuntenti jekk naraw fil-viżta li jkun imiss li aċċettaw li se jirranġaw fil-fatt ġew irranġati.  B'dan il-mod qed  inżommu daqsxejn il-polz u naraw jekk il-bidla hijiex qed issir jew le minn meta l-awditur daħal l-ewwel darba sakemm daħal it-tieni darba.  Nixtiequ li tkun aħjar, imma ħalli nkun ftit pożittiv, il-bidla qed issir, qed jaċċettaw li meta jkun hemm parir min-naħa ta' l-awditur qiegħed jiġi implimentat jekk mhux fit-totalita` tiegħu, almenu fil-parti kruċjali tiegħu.  

Barra minn hekk biex intejbu iktar il-professjonalita` tagħna, mis-sena li għaddiet bdejna nżommu r-regola li xejn ma jista' joħroġ qabel il-manager  jiċċekkja li dak li qed jgħid ta' taħtu huwa kkollaborat minn dokumentazzjoni u informazzjoni li nġabret biex qatt ma ninqabdu li qed nivvintaw xi ħaġa li Alla ħares qatt il-kredibbilta` ta' l-uffiċċju tiġi minsusa.  Il-bidu ta' sistema li konna għamilna li semmejtha li kienet qed tiġi costed  kellha daqsxejn ta' reżistenza.  Għax l-impjegati bdew iħossu meta riedu jniżżlu kull siegħa x'inhuma jagħmlu qisna big  brother,  imma ma nistgħux nagħmlu mod ieħor biex nilħqu l-apiċe tagħna, mhux illum imma fiż-żmien, irridu nieħdu din id-dixxiplina bejnietna stess.  

Nista' ngħidilkom ukoll li l-attendenza li forsi fil-passat jien kont nisma' u kont nara u kelli rapporti li ma kenitx daqshekk dixxiplinata, illum ma rridx nagħti garanzija ta' 100% għaliex ma rridx nagħmilha ta' pulizija imma r-riżultati li qed ikolli huma sodisfaċenti ħafna għaliex filwaqt li l-maligering ħsibna għalih billi lill-impjegati tajthom il-faċilta` li jumejn fis-sena jistgħu jeħduhom nurmu ta' sigħat kull darba sabiex jekk ikollhom  xi qadja jistgħu jieħdu sagħtejn minflok ġurnata sħiħa,  hekk evitajna li dak li jkun jiġi sfurzat li jagħmel xi qadja matul il-ħin tax-xogħol.

Barra minn hekk jekk kemm-il darba xi ħadd jasal wara l-ħin aħna nnaqqsu  anke mill-paga.  Is-sena l-oħra kelli żewġ każi.  Għandna  s-sick leave  ukoll, is-sistema li nibagħtu t-tabib u kellna każ ukoll li fejn sibna li t-tabib iċċertifika li persuna kellha tkun għax-xogħol żammejnilu ġurnata paga biex darba oħra ma jipprovax jagħmel iktar għaliex se jkollu dixxiplina iktar qawwija.

Irrid ngħid li kieku ma kienx hemm il-kooperazzjoni li rajt mill-impjegati l-oħra kieku kienet tkun iktar qawwija l-bidla li dħalna għaliha fil-bidu ta' l-1995.  Ir-riżultati li kellna bħalissa ma rridx ngħid li kienu tajbin ħafna ħafna, imma naħseb li mxejna, imxejna fejn li konna qed nagħmlu qabel, għadna lura biex naslu għall-ideal li wieħed jistenna minn uffiċċju nazzjonali tal-verifika imma b'danakollu nispera li r-riżultati kulma jmorru dejjem jinbidlu.  

Nixtieq hawnhekk nagħmel riferenza għas-support  li dejjem sibna  b'mod speċjali mill-Public Accounts Committee  u l-Membri kostitwenti li dejjem inkoraġġewna fil-findings  li aħna tajnihom, li ħaduhom b'ċerta serjeta` b'mod speċjali din l-aħħar sena wara li konna morna fuq viżita Westminster biex kemm jista' jkun intejbu l-performance  kemm  tagħna mar-relazzjoni li għandna mal-PAC u kemm ġenerikament l-Onor. Brincat hawnhekk jista' jixhed għal dan il-kumment li meta morna l-Ingilterra ħadna  daqsxejn volta aktar. 

Min-naħa l-oħra innovattiva u effettiva ħafna kienet li l-PAC  talab li rappreżentant  għoli min-naħa ta' l-uffiċċju tal-prim ministru u min-naħa tal-finanzi jkun preżenti għall-andament tal-meetings tal-PAC.  Dan in vista li rajna kemm hi effettiva l-operat li għandhom l-Ingilterra li jkun hemm it-teżor, it-teżor jiġbor kollox l-Ingilterra, aħna maqsumin bejn tnejn il-poteri tat-teżor u jara li r-rapporti u l-kummenti ġenerati mill-PAC meeting d-dipartimenti x'se jgħidu fuq  ir-rapporti u wara jibagħtu riżultat lill-PAC  u jgħidu x’se jsir u liema bidliet ġew aċċettati. Dak forsi the next step  li wieħed jawgura li jiġi ntrodott matul iż-żmien li ġej.

Barra minn hekk nixtieq nirringrazzja wkoll lil dawn iż-żewġ uffiċjali, jiġifieri il-permanent secretary  ta' l-OPM u l-permanent secretary  tal-finanzi għaliex indunajna li qed jagħtu kas immedjatament ta' opinjonijiet, pariri u  rakkmandazzjonijiet magħmula mill-uffiċċju tiegħi billi jindirizzawhom, billi joħorġu ċirkolarijiet fejn jikkontrollaw ċertu infiq,  kif  jirrispondu għal ċerti sitwazzjonijiet ta’ telephones mhux awtorizzati, eċċ. eċċ. Dan għalina huwa inkoraġġenti għaliex l-għajta tagħna mhux ngħidu li qed tkun għajta fid-deżert imma hemm xi ħadd li qed jindirizzaha biex ikun hemm aktar accountability mas-servizz kollu.  

Għal quddiem nispera li nibqgħu mexjin b'dan ir-rittmu, kemm  bis-support tal-Parlament kif dejjem kien, kif ukoll bis-support tal-klijenti li għandna.  Bħalissa qed nipprovaw nagħmlu risk assessment questionnaire  biex nassessjaw how to manage business risk in government departments.  Rajna rapport l-Ingilterra li għamlu xi ħaġa simili throughout government service u ħassejt jien in-neċessita` li kieku nindirizzawha b’tali mod akkademiku bħalma ħarsu lejha huma jista’ jkollna riżultat għal Malta kollha għaliex rajna li kulħadd jippriedka fl-akkontabilita` u għadna ma stajniex indendlu xi qanpiena ma’ xi ħadd there and then.   U għedtna li jekk kemm-il darba aħna nidentifikaw ir-risk areas billi nipprovdu an overview of the extended practice across government il-gvern inkunu qed nagħtuh servizz tant mixtieq u neċessarju għal dan iż-żmien. 

Sur President, qabel nagħlaq nixtieq nieħu l-okkażjoni peress li din is-sitting li qed nagħmlu biex napprovaw il-budget huwa l-aħħar wieħed fit-term tiegħi, li jeżamina l-istima tiegħi, nerġa’ nirringrazzja lilkom ilkoll tal-kuraġġ li dejjem tajtuna u dejjem tajtu lili pesonali għaliex kieku kont naqta’ qalbi mix-xogħol daqshekk vast u importanti li l-liġi u Kostituzzjoni tgħabbi lil min jokkupa din il-kariga. Fl-aħħar nett u mhux l-inqas irrid nirringrazzja anke lill-kollegi li għandi fl-uffiċċju għaliex kieku ma kienx hemm l-għajnuna tagħhom żgur li ma kontx nasal biex inwettaq dan il-mandat li kelli dawn l-aħħar ħames snin.  

Sur President, jekk hemm xi punti li joħorġu mir-rapport jew mill-accounts jew minn xi domanda oħra, mill-aħjar li nistgħu jien u n-nies tiegħi nistgħu nirrispondukom.  Grazzi.

  THE CHAIRMAN:    Grazzi ħafna, Sur Galea.  Nistieden issa lill-Membri tal-Kumitat biex jekk għandhom xi mistoqsijiet ipoġġuhom lill-Awditur Ġenerali u niġbed l-attenzjoni ta’ l-Awditur li jekk ikun irid xi uffiċjali oħra jkunu preżenti miegħu kulma jrid jagħmel huwa li jsejħilhom u jersqu madwar il-mejda.

  IS-SUR JOSEPH G. GALEA:    Sur President, preżenti hawn l-awditur magħżul minnkom u jekk kemm-il darba jkun hemm xi domanda teknika, eċċ., jirrispondi hu.

  THE CHAIRMAN:   Jista’ jgħidilna x’jismu, jekk jogħġbu.    David Bamber mill-KPMG qiegħed preżenti wkoll għal din il-laqgħa biex f’każ li jkun hemm xi mistoqsija dwar id-dokumenti li għandna quddiemna jkun jista’ jwieġeb hu bħala awditur ta’ l-uffiċċju nazzjonali ta’ l-awditur.  

For the record ingħaqdu fuq il-mejda magħna s-Sur Anthony Aquilina, Manager Finance and Administration u Ms Lara Parnis.  Hawn domandi min-naħa tal-Membri?  L-Onor. Brincat.

  ONOR. LEO BRINCAT:   Iktar kjarifika milli punt ta’ kritika, Sur President.  Kif issemma tajjeb l-Awditur Ġenerali, over the years kien hemm beefing up tal-labour force tan-NAO, ħaġa naħseb li wieħed jaqbel magħha speċjalment il-fatt li kien hemm din mhux biss fuq livell kwantitattiv imma anke fuq livell kwalitattiv, biss bħala mistoqsija ġenwina qed nara li bejn l-1999 u 2000 l-average number of persons employed telgħu minn 56 għal 60 u l-wages and salaries telgħu kważi Lm100,000, jiġifieri telgħu b’xi Lm99,000.  Jista’ forsi s-Sur Galea jispjega din il-qabża li kien hemm fil-wages and salaries?  

Il-mistoqsija l-oħra li kelli kienet tikkonċerna l-fatt li t-trade creditors iktar milli rdoppjaw bejn l-1999 u l-2000, I’m quite sure li hemm xi spjegazzjoni għal dan ukoll. 

  THE CHAIRMAN:    L-Onor. Dalli.

  ONOR.  JOHN DALLI (Ministru tal-Finanzi):  Mr Chairman, jien ma rridx nidħol fiż-żarbun ta’ l-Awditur, pero` nista’ nissuġġerixxi li r-realta` hija li l-uffiċċju ta’ l-awditur huwa għaddej minn proċess li jibbildja l-istaff tiegħu u allura għalkemm minn sena għal sena n-numru jidher li hu ta’ erba’ biss li żdiedu, pero` jista’ jkun li fl-1999 ma kellux spiża sħiħa ta’ sena għal dawk is-46 u allura ma tistax tikkompara preċiż iċ-ċifri b’dan il-mod.  

Jiġifieri hawnhekk għandna sitwazzjoni fejn qiegħed jistaffja ruħu l-Awditur u jien naħseb li għandna hawnhekk, għaliex safejn naf jien ma kienx hemm ebda collective agreement ġdid, ma kienx hemm żidiet ta’ salarju fis-sena 2000.  Jien naħseb li r-raġuni hija kif qed ngħid pero` forsi jistgħu jikkonfermaw huma.

  THE CHAIRMAN:   Is-Sur Bamber.

  IS-SUR DAVID BAMBER:   Sinjuri l-ispjegazzjoni hija kif qed jissuġġerixxi l-Ministru tal-Finanzi.  As a matter of fact in-numru ta’ l-impjegati kemm ta’ l-1999 u ta’ l-2000 huwa average matul is-sena, biss l-average ta’ l-1999 huwa effettwat b’mod qawwi ħafna mill-fatt li l-biċċa l-kbira miż-żieda fl-impjegati ġrat matul l-aħħar quarter tal-perijodu.   

  ONOR. LEO BRINCAT:   Staqsejt ukoll, u nerġa’ ngħid li persważ li hemm spjegazzjoni għaliha, dwar il-fatt li t-trade creditors kienu iktar mid-doppju bejn sena u oħra.  

  ONOR. JOHN DALLI:   Fil-fatt it-trade creditors għolew minn 1,000 għal 17,000 għaliex imbagħad li għandek huma accruals.    Iż-żieda li hemm tal-kredituri huma trade creditors.  

  THE CHAIRMAN:   Is-Sur Bamber.

  IS-SUR DAVID BAMBER:   Skond l-informazzjoni li ġbarna mill-audit tagħna l-ewwel punt li rrid nagħmel huwa li l-kredituri matul l-1999 kienu mbaxxija għaliex kien hemm kontijiet li kienu għadhom kemm tħallsu immedjatament qabel l-aħħar tas-sena, li matul l-2000 ma rrepetiex ruħu; il-kredituri tħallsu ftit wara l-għeluq tal-kotba. 

It-tieni punt li wieħed tajjeb li jagħmel huwa li l-operat ta’ l-Awditur Ġenerali matul l-2000 kien iktar estensiv mill-operat għall-istess dipartiment matul is-sena l-oħra, u allura wieħed jippretendi li l-ispejjeż għall-operat u għaldaqstant il-kredituri li huma timing issue  jiġifieri sakemm jitħallsu l-valur ikun naqra għola minn tas-sena l-oħra. 

  THE CHAIRMAN:   Il-Ministru.  

  ONOR. JOHN DALLI: Hawnhekk m’aħniex qed nitkellmu fuq ċifri kbar, pero` iktar qed nitkellmu fuq proċedura.   Intom għandkom ċerta awtonomija f’dan il-każ, jiġifieri għandkom subvention li tiġikom mill-ministeru tal-finanzi mbagħad biex, per eżempju, tħallsu kreditur ma tmorrux lura l-finanzi għall-approvazzjoni u l-affarijiet l-oħra imma tħallsu intom stess skond l-amministrazzjoni tagħkom.  Jiġifieri dawn il-kredituri kienu iktar minn covered ukoll mill-cash li kellhom u allura hija kwestjoni biss ta’ amministrazzjoni fl-opinjoni tiegħi għaliex ma tħallsux.  Nerġa’ ngħid, li qed nitkellmu hawnhekk fuq Lm17,000 kredituri għaliex bażikament l-accruals m’humiex kredituri pagabbli, imma huma sempliċement accruals u wieħed irid jieħu ħsieb biex ikun jista’ jaġġusta l-accounts accordingly.  

  IS-SUR JOSEPH G. GALEA:  Lm17,000 sibna li huma l-kiri tal-post li għandna li għadu mhux imħallas għax bagħtnihom il-ċekkijiet u bagħtuhom lura għaliex qed jagħmlu assessment u sakemm qed jagħmlu assessment, għana għednilhom biex jeħduhom u jekk kemm-il darba se jiġi ogħla, naraw għandniex inħallsuhom imbagħad naraw.  Pero` sa meta għamilna l-karti kien għadu mhux ikkalkolati. Għandna wkoll kontijiet ta’ l-ilma u l-elettriku u telephones wkoll, u għandna parti mill-pagamenti li għandna nagħtu lill-MITTS fuq il-computerisation systems li għandna, eċċ.    Dawk ilħaqna bagħtnihom. 

  THE CHAIRMAN:   Grazzi. Hemm aktar mistoqsijiet?   L-Onor.  Mifsud Bonnici.  

  ONOR. CARMELO MIFSUD BONNICI:   Żewġ  domandi żgħar.  Saru numru ta’ rapporti interessanti u qed nieħu pjaċir nisma’ li se jsiru xi rapporti din is-sena.  Minn dawn ir-rapporti kellu xi feedback?

Sur Galea, rigward l-impjegati l-ġodda inti qed tgħid fir-rapport f’paġna 14 li “It may be that prospective candidates are not finding the financial package attractive enough as compared to the private industry and/or they may consider future promotions as somewhat restricted”.   Nixtieqek telabora ftit fuq din.

Hemm ukoll uffiċċju ta’ l-internal audit li sar min-naħa tal-gvern għad-dipartimenti partikolari.  X’inhuma r-rapporti tagħkom magħhom? Għandek inti feedback fuq l-iżvilupp tagħhom?  Qegħdin isiru f’kull dipartiment?  Qattx talbuk spontajament jew huma stess biex isiru investigazzjonijiet interni min-naħa ta’ dawn id-dipartimenti?  Xtaqt nistaqsi wkoll kif sejra l-librerija.  Din hija domanda tradizzjonali tiegħi u nixtieq inkun naf fuq din il-ħaġa għaliex is-soltu tipprepara l-figuri biex tweġibni.   

  IS-SUR JOSEPH G. GALEA:   Mela nibdew mill-ewwel waħda fejn għamilna r-rimarka li semma l-Onor. Mifsud Bonnici.  Għedna dan għaliex ħafna drabi qegħdin japplikaw 13, 14 jew anke 16, pero` meta jiġu jagħmlu find out ta’ x’hemm, ftit minnhom jiġu lura għall-interviews u għall-għażla.  Mill-esperjenza li għandu s-Sur Aquilina hawnhekk hija li malli tgħidilhom x’inhu s-salarju u vis-à-vis il-kwalifikazzjonijiet li qed nitolbu jkemxu daqsxejn wiċċhom, dan jagħmel daqsxejn ta’ tick u veru ma jiġix.   

Issa having said that aħna biex inpattu għaliha nagħtu inċentiv fix-xogħol jekk mhux fil-prospetti ta’ promotions.  Kif wieħed jista’ jirrealizza m’għandniex piramida bħalma għandu ambjent fejn hemm aktar impjegati.  L-impjegati huma ftit. Sibna li l-professjoni ma titlobx bħalma konna nitolbu qabel, ħafna foot soldiers imbagħad ikollok il-ġeneral fuq, allura nibagħtu kaptan to that level u l-kaptan jagħtik riżultati bi ftit footmen miegħu.  Allura  m’hemmx ċans ta’ promotion. 

Rigward l-internal audit li iva, kif qed tgħid int, l-internal audit il-gvern għandu sistema organizzata, kulma tmur qiegħda tissoda għaliex naraw anke l-call for applications u ġieli nitħaddet anke mad-direttur u ma’ membri tal-bord li qiegħed jirregola x-xogħol ta’ l-internal audit.  Li nista’ ngħid huwa li qisu bi ftehim, peress li għadu kif ġie mwaqqaf dan id-dipartiment - forsi għandu sena u nofs jew sentejn - għedna li aħjar jissettilja qabel nidħlu fuqhom biex naraw x’inhuma jagħmlu.  We didn’t want to inhibit them għaliex għandna l-poter allura qed inħalluhom jidħlu fix-xogħol imbagħad nagħtu ċans li jikkonsolidaw ix-xogħol tagħhom imbagħad iva nidħlu.  

Effettivament ħassejna neċessita` li nagħmlu l-kontroll għaliex ma rridx li jiġri l-inċidenti li jista’ jkollna f’dipartiment.  Issa jien għandi wieħed għal value for money u għandi financial, imbagħad hemm l-internal audit.  Jista’ jkun hemm inċident li f’dipartiment imorru tlieta f’daqqa.  Kienet se tiġri imma meta ndunajna li ġej dan, aħna ċedejna l-armi speċi ħalli jagħmlu x-xogħol huma, imbagħad jekk hemm bżonn nidħlu wara.   

Allura wasal iż-żmien biex nitolbu li jagħtuna l-work plan tagħhom ħalli fejn se jidħlu huma aħna ngħidu li m’hemmx għalfejn, jidħlu huma u għada pitgħada nitolbu r-rapporti tagħna u naraw x’jista’ jsir jew x’livelli niżlu huma.

Rigward il-librerija ngħidlek li s-Sinjorina hawnhekk tista’ tgħidlna xi nfaqna din is-sena.  Li nista’ ngħidlek ukoll li kollha ġiet on database, min jissellef il-kotba għandu ismu fuq id-database u nista’ ngħidilkom ukoll li peress li għandna sistema li qegħdin nissussidjaw studenti li qegħdin l-MIA, l-MBA u għal diploma courses, eċċ., allura qed jagħmlu ħafna riferenza għal dawn il-book of reference.  Fix-xogħol tagħna wkoll qed nitolbu li jkollhom bżonn textbooks ta’ riferenza biex dejjem naslu biex nipperfezzjonaw ix-xogħol tagħna. 

  MS LARA PARNIS:  Fil-fatt iċ-ċifra hija ta’  madwar Lm2,100.

  IS-SUR JOSEPH G. GALEA:   Jekk inqisuhom f’volumi kbar ma tantx jista’ jkollok volumi għaliex il-pubblikazzjonijiet saru expensive ħafna.

  THE CHAIRMAN:   Aktar rimarki?  Il-Ministru.

  ONOR. JOHN DALLI:   Mr Chairman, xtaqt nagħmel kumment fuq dawn il-kummenti li qed jgħaddi l-Awditur Ġenerali rigward l-internal audit u li jistgħu jidħlu f’xulxin.  Jien daqsxejn beżgħan. Nafu li l-internal audit li qed jiġi buttressed ħafna fil-gvern, għadu qed isib saqajh, kif qal l-awditur, pero` irridu noqogħdu attenti li jsib saqajh fuq in-naħa t-tajba, fis-sens li ma jridx ikun dupplikazzjoni għall-awditur ġenerali. Anke konċettwalment l-awditur intern huwa funzjoni maniġerjali.  Jiġifieri l-internal auditor jirrapporta lid-diretturi jew lill-operational manager li huwa responsabbli mid-dipartiment rilevanti.

L-external auditor huwa r-rappreżentant tax-shareholder u allura bħala anke reporting u kunċett huma kompletament differenti, għalkemm naturalment it-tnejn se jiċċekkjaw x’inhu jiġri.  Jekk inti titkellem mil-lat mill-iktar broad, pero` dawn se jiċċekkjaw b’oġġettivi differenti għaliex l-internal auditor se jiċċekkja biex jirrapporta lill-manager tiegħu fejn jaħseb li qed isiru l-iżbalji u jiġu korretti kif għandhom jiġu korretti u hija funzjoni tajba u għandna nkomplu għaddejjin biha, pero` l-external auditor, il-funzjoni tiegħu hija ħafna iktar differenti, u allura ċerti elementi jrid jidħol f’ħafna f’inqas dettall milli jidħol l-internal auditor, il-prioritajiet tiegħu ta’ x’jiċċekkja jistgħu jkunu differenti u fil-prattika dejjem jirriżulta li jkunu differenti minn dak ta’ l-internal auditor.  U anke t-tip ta’ rapporti huma kompletament differenti, minn wieħed għall-ieħor.  

Jiġifieri rridu noqogħdu attenti li ma ngħidux għax xi ħaġa ċċekkjaha l-internal auditor allura l-external auditor ma jidħolx.   Intom għall-gvern, l-external auditors, intom l-awditur li intom distakkati kompletament mid-dipartiment, distakkati kompletament mill-ministeru, distakkati kompletament mill-eżekuttiv, u għalhekk għamilnikom indipendenti u awtonomi, u tridu tagħtu l-viżjoni li mhux neċessarjament se jagħtiha lill-internal auditor.  U hawnhekk noqogħdu attenti ma naqgħux between two stools.  Qed nitkellem mhux bħala kritika imma iktar naħseb ngħajjat, kif nagħmlu s-soltu. Imma importanti li you don’t fall between two stools.  Voldieri taċċettawx li xi ħaġa, għaliex qed jagħmilha l-internal auditor, allura jista’ jkun li m’għandkomx tidħlu fiha għaliex se tiddupplikaw, m’għandkomx tiddupplikaw.

  IS-SUR JOSEPH G. GALEA:   Jien għedt li ma nidħlux simultanjament, pero` m’hemm xejn xi jżommna li nitlob ir-rapporti li jkunu ġġeneraw huma u jekk jidhrilna li għandna bżonn nidħlu m’hemm xejn xi jżommna anzi l-awtorita` li tatna l-Kostituzzjoni hija vasta ħafna.  

  THE CHAIRMAN:   L-Onor. Mifsud Bonnici.

  ONOR. CARMELO MIFSUD BONNICI:   Staqsejt ukoll x’feedback kellu l-Awditur Ġenerali fuq ir-rapporti li pprepara s-sena l-oħra.

  IS-SUR JOSEPH G. GALEA:   Apparti li waqt is-seduti li jagħmel il-PAC minna id-dipartimenti stess ikkommettew ruħhom li jaġġornaw ruħhom fuq ir-riżultati li joħorġu mir-rapporti tiegħi, kien hemm affarijiet tanġibbli, kif semmejt kien hemm il-ministeru tal-finanzi u l-uffiċċju tal-Prim Ministru, fejn ħarġu ċirkolarijiet fejn esiġew li ċerti affarijiet jiġu rranġati b’tali mod strutturat. Per eżempju, fir-rapporti li ġġenera l-uffiċċju dejjem isemmi l-advances li jagħti l-ministeru, id-dipartimenti biex impjegati jew uffiċjali oħrajn jagħmlu viżti overseas, jagħti l-advance fejn dejjem konna ngħidu għaliex mhux qed jissettiljawhom.   

Minbarra li qed jippruvaw jaraw li dawk li mhumiex settled, jiġu settled kemm jista’ jkun malajr, il-ministeru tal-finanzi waħda mid-direttivi hija li jekk kemm-il darba uffiċjal se jiġi nkarigat minn xi ħadd biex imur barra minn Malta, qabel jiċċertifikalu l-accounts li dak m’għandux outstanding advances li m’humiex settled, dak ma jistax isiefer; għalina din hija neċċesita`.   Finalment kif tiġi riżolta ma nafx, imma hija indikazzjoni li qed jieħdu ċerti affarijiet bis-serjeta`.
  THE CHAIRMAN:  L-Onor. Leo Brincat.

  ONOR. LEO BRINCAT:   Point of information iktar milli mistoqsija.  Kif qal tajjeb l-Awditur Ġenerali fil-fatt diġa` wħud minn dawn ir-rapporti ġew mgħarbla mill-PAC, issa li l-PAC spiċċa l-iskrutinju tiegħu tar-rapport annwali ta’ l-awditur, iktar se jkollna ħin, għalkemm għad għandna xi corporations x’jiġu reviewed biex inħarsu lejn dawn ir-rapporti.  Jiġifieri l-intenzjoni tagħna hija li jekk jista’ jkun ir-rapporti kollha li ħejja fuq basi ad hoc l-uffiċċju ta’ l-awditur jiġu kollha jekk jista’ jkun idealment mgħarbla mill-PAC ħalli nkunu nistgħu anke bħala kumitat nagħtu feedback lill-awditur stess fuq l-eżerċizzju li jkun għamel fuq l-inizjattiva tiegħu personali.

  THE CHAIRMAN:   L-Onor. Abela.

  ONOR. CARMELO ABELA:   Fil-fatt xtaqt nistaqsi l-istess mistoqsija li staqsa l-Onor. Mifsud Bonnici fuq ir-rapporti ta’ l-awditur stess.  Jekk l-awditur jaħsibx, anke fid-dawl ta’ preparazzjoni li għad hemm bħalissa fuq żewġ rapporti oħrajn, li l-uffiċċju se jkompli bihom dawn ir-rapporti, naħseb li ta’ min ikompli bihom għaliex huma rapporti estensivi u tajbin u tajjeb li jkun hemm xi ħadd jistaqsi ċerti mistoqsijiet, ikunx qed jistenna li jkun hemm risposta mid-dipartiment konċernat jew dipartimenti konċernati, mhux biss li wieħed jieħu gost li jittieħdu ċerti azzjonijiet jew forsi joħorġu ċerti ċirkolarijiet fejn jagħtu ċerti direttivi imma li fi żmien stipulat, l-uffiċċju ta’ l-awditur ħalli ma ngħidx jagħmel rapport ieħor fuq xi jkun ġara jew ma ġarax, imma għallinqas jirċievi feedback uffiċjali mid-dipartiment jew dipartimenti konċernati naħseb huwa l-minimu li wieħed jista’ jistenna biex dak ix-xogħol ma jkunx sar għalxejn għallinqas.

It-tieni mistoqsija, jekk tippermettili, hija fuq li l-awditur semma ċerta informazzjoni anke fuq l-intranet ta’ ġurnali jew rapporti li jkun hemm fuq il-ġurnali, eċċ.  Forsi qed inwessagħha ż-żejjed jien, fil-każ ikkorreġini.  Imma l-uffiċċju tiegħek jieħu inizjattiva li jekk ikun hemm ċerti rapporti li jidhru fil-ġurnali forsi jinvestiga jekk iħoss il għandu jinvestiga jew iħoss li hija materja tiegħu li jinvestiga?

  IS-SUR JOSEPH G. GALEA:   Nibda mill-aħħar waħda.  Kif semmejt l-intranet qed iservina biex niddisseminaw highlights mill-media. Dan jista’ jservi ġieli aħna stess meta naraw li hemm ċerti rimarki, mhux ta’ darba, li wieħed forsi għax naqqsu xi ħadd jagħmel rimarka imma tkun persistenti, allura naraw li kemm jista’ jkun fl-audit plan tagħna naraw kif nindirizzaw dik il-problema.    Pero` dan jista’ jkun f’eżerċizzju li nkunu qed nagħmlu either ad hoc jew inkella jista’ jkun li jagħtina x’informazzjoni jew inkella indikazzjoni fejn għandna aktar nitfgħu l-attenzjoni tagħna.  Pero` kif qed ngħidu, ma jfissirx li kull ħaġa li naraw fil-gazzetta mmorru niġru biex nagħmlu rapport.   Pero` jista’ jkun li nakkumulaw ċerta informazzjoni li għada pitgħada meta tasal f’ċerta crescendo crescendo aħna nkunu diġa` jkollna background knowledge fejn hi l-problema li qed jaraw f’dak l-inċident li jkun qed jiġi diskuss fil-media.  

Min-naħa l-oħra l-value for money,  x’riżultat qed nistennew wieħed ma jridx jinsa li l-uffiċċju tiegħi m’għandu ebda delegazzjoni li jenforza ċerti findings minn tiegħu, ħlief li we name and shame.  Jiġifieri jekk kemm-il darba hemm dipartiment li qed jagħmel ċerti affarijiet topsy-turvy allura meta jiġu quddiem il-PAC somehow dan irid he puts up his shoe laces  u jorbothom sewwa u jagħmel xi ħaġa.   Having said that, mid-domandi li jsiru mill-PAC iktar ma jgħaddi ż-żmien, iktar qed ikunu pertinenti biex jikkommettu lill-auditee x’se jagħmel wara dawn il-findings tiegħu.  Kif forsi l-Onor. Abela għandu ftit esperjenza, id-domandi qed ikunu aktar pertinenti biex wieħed iġiegħel lill-auditee jgħidlu “Isma’, wara kollox inti x’se tagħmel?”   Imbagħad sta r-riżultat li jkun hemm li l-uffiċċju tiegħi ftit wara jibda jżur biex jara dak li aċċetta li se jagħmel hux qed jiġi implimentat.  Imma m’hemmx li speċi tiġbidlu widnejh ħlief to name and shame kif qed ngħidu.   

  THE CHAIRMAN:  Naħseb li nistgħu nikkonkludu hawnhekk.  Nirringrazzja lis-Sur Galea, lill-uffiċjali, lir-rappreżentant tal-KPMG u npoġġi l-mistoqsija.  Il-mistoqsija hi li l-estimi ta’ l-uffiċċju nazzjonali tal-verifika għas-sena 2002 ikunu approvati.  Dawk favur?  (Onor. Membri:  Aye)   Dawk kontra?  Agreed.  

L-estimi ta’ l-Uffiċċju Nazzjonali tal-Verifika għas-sena 2002 ġew approvati.

  THE CHAIRMAN:  Nistaqsi issa jekk il-Kumitat jerġax jikkonferma lill-KPMG bħala l-awdituri ta' l-NAO.  (Onor. Membri:  Iva)

  Hawn qbil li nirrapporta lill-Kamra l-progress tad-deċiżjonijiet meħudin f'dan il-Kumitat? (Onor. Membri:  Iva)  Nirringrazzjakom. 

  THE CHAIRMAN:  Sur Galea, awguri mill-ġdid f'din l-aħħar sena li għandek fl-uffiċċju tiegħek.

Ngħaddu issa għall-item li jmiss fuq l-agenda li hija d-diskussjoni dwar riżoluzzjoni ta' trasferiment ta' proprjeta`.  Din hija riżoluzzjoni li ġiet ippreżentata mill-ministru ta' l-intern.  Infakkar li l-proċedura hi li ssir diskussjoni f'dan l-Kumitat, eventwalment titqiegħed il-mistoqsija, jekk ikun hemm qbil unanimu  allura ma jkunx hemm bżonn ta’ diskussjoni fil-Kamra, pero` jekk ma jkunx hemm qbil unanimu allura tkun trid issir diskussjoni fil-Kamra.  Jien naħseb li l-aħjar ħaġa li nagħmlu huwa li nistieden lill-Ministru ta' l-Intern biex jagħmel preżentazzjoni ta' dawn ir-riżoluzzjonijiet imbagħad niftaħ is-seduta għall-mistoqsijiet jew interventi li jkunu jridu jsiru.  Il-Ministru Borg.

  ONOR. TONIO BORG (Ministru ta’ l-Intern u l-Ambjent):  Grazzi, Mr Chairman.  Qed nipproponu fil-fatt sitt tipi ta' riżoluzzjonijiet li waħda minnhom fiha xi 30 waħda, allura komplessivament nersqu lejn l-40, imma fil-fatt aħna għamilnihom A, B, C, D, E, F u ma naħsibx li hemm għalfejn naqrahom pero` se ngħid x'fiha kull waħda minnhom.  

L-ewwel waħda hija li tingħata estensjoni ta' art ħdejn l-Isptar Santa Marija lill-Fondazzjoni għas-Servizzi tas-Sigurta` Soċjali b’ċens ta' Lm100 fis-sena.

It-tieni riżoluzzjoni hija li jingħata lill-Eden Foundation il-maħżen nru. 17, Xatt il-Mollijiet, Marsa b’kera ta' Lm200 fis-sena.

It-tielet riżoluzzjoni hija li jingħata b'bejgħ lill-Maltacom il-fond magħruf bħala l-ex-NAAFI bakery bil-prezz ta' Lm0.25 miljun.  Irrid ngħid li dan il-prezz kien ġie ffissat mill-amministrazzjoni preċedenti ftit wara l-privatisation parzjali li kien sar tal-Maltacom, ġara imma li ma setax isir it-trasferiment għaliex ġaladarba t-Telemalta minn korporazzjoni pubblika saret kumpannija allura taħt id-disposal of government land ma tistax tingħatha lilha direttament imma l-proprjeta` tista' tingħata jew b'call for tenders jew inkella kif qed nagħmlu issa b'riżoluzzjoni parlamentari u allura qed inressqu din ir-riżoluzzjoni parlamentari li ma kenitx tleħħqet tressqet taħt l-amministrazzjoni preċedenti u qed inressquha issa.  Ma ressaqnihiex qabel għaliex kien hemm xi problemi fuq issues  li m’għandhom x'jaqsmu xejn ma' din u meta solvejnihom allura għedna li issa nistgħu ngħaddu riżoluzzjoni parlamentari.

Irrid ngħid li anke l-Maltacom kienet waslet biex ħallset parti depożitu  fuq dan l-ammont diġa`, dejjem salv li jiġi approvat minn dan il-Parlament.  Qegħdin nagħtu lill-YMCA l-post 178, Triq il-Merkanti, il-Belt Valletta – quddiem il-knisja tal-Ġiżwiti – b’kera ta' Lm150 fis-sena.  

Imbagħad xtaqt nieqaf ftit  fuq dokument E biex nispjega ftit fiex jikkonsisti.  Dan huwa bdil fil-kundizzjoni ta' konċessjoni enfitewtika favur diversi nies ta' art agrikola fil-Qammieħ u se nagħti ftit il-background  għaliex inkella wieħed ma jifhem xejn dak li hawn miktub hawnhekk.  

Bejn il-21 ta' Marzu 1966 u s-17 ta' Awissu ta' l-1967 saru diversi konċessjonijiet enfitewtiċi  ta' art agrikola n-naħa tal-Qammieħ, l-Għadira, il-Mellieħa.  Dawn ħafna minnhom huma ċnus żgħar ta' ftit liri u kollha għandhom l-istess kundizzjonijiet, jiġifieri huma mogħtija għal 99 sena, pero` kull 33 sena issir reviżjoni taċ-ċens u allura fl-1999 bdew jiskadu l-ewwel reviżjoni.  Issa din ir-reviżjoni taċ-ċens kif kellha ssir?  U se nikkwota kif kellha ssir.  

Skond kif iffirmaw huma stess, jiġifieri mhux imposta fuqhom, dawn iffirmawha l-bdiewa stess, uħud huma periti wkoll li wirtu dik il-konċessjoni enfitewtika.  L-imsemmi  ċens għandu jiġi rivedut mill-gvern meta jagħlqu 33 sena  u anke meta jgħaddu 66 sena.  Mela hemm żewġ reviżjonijiet, on the 33rd year and on the 66th year  minn din il-konċessjoni u ċ-ċens kanone għandu jinġieb għal-livell tal-valur ta' din l-art mogħtija b'ċens kif ikun f'dawk iż-żmenijiet.  Mela allura r-reviżjoni ssir  kieku jien  kelli nagħti konċessjoni enfitewtika  llum ta' art agrikola għal 66 sena  kemm kont se npoġġih iċ-ċens?  Mela ċ-ċens m’huwiex marbut ma' żieda  fuq persentaġġ ibbażat fuq il-lira – għaliex daqshekk kien iċ-ċens – ta' l-1996 imma tinsa l-lira u tagħmel reviżjoni taċ-ċens illum, kieku llum kelli nagħti b'ċens art agrikola u nafu li anke art agrikola hemm eluf ta' liri meta tiġi trasferita, jien b'kemm kont nagħtih b’ċens.  Meta allura l-Land Department ħadem din ir-reviżjoni min kellu Lm1 kien se jiġi jħallas Lm80 jew Lm120 u to put it mildly dawn il-bdiewa u dawn l-enfitewtika were not amused  b'din ir-reviżjoni u naħseb li veru kif inħadmet inħadmet korrettement, irrid ngħid, u għamlu diversi rappreżentazzjonijiet maż-żewġ naħat tal-Kamra li ntervjenew ukoll fil-Parlament u l-Kabinett iddeċieda li jbiddel il-kriterju ta' reviżjoni mingħajr ma jagħti lok għal xi abbuż.  Jiġifieri minflok li qed ngħinu lil dawn in-nies li għandhom din l-art agrikola u qed jaħdmuhom imbagħad minflok dawn jagħmlu profitt minn fuq dahar il-gvern u allura qegħdin inbiddlu din il-klawsola  u  qed ngħidu li r-reviżjoni ssir  fit-33 sena u fis-66 sena abbażi ta' l-indiċi ta' l-inflazzjoni li jien fil-fatt ġibtu miegħi li huwa l-indiċi ta' inflazzjoni li hemm mehmuż  ma' l-ordinanza dwar id-dekontroll u se nagħti eżempju.  

Jekk jien kelli Lm1 ċens  u dan ingħatali fl-1966 meta l-indiċi ta' l-inflazzjoni kien jimmarka 175 allura mmur fl-1999 u nara kemm kien l-index  u l-inflation  ta' l-1999 meta skada l-ewwel reviżjoni li huwa 593 u nagħmel 593 division by 175 times Lm1 li jfisser li  minn Lm1 se tiġihom xi Lm5 jew Lm6; ħafna aħjar mill-Lm150 li kien qed jitlob il-Land Department li kien qed jitlobha legalment u korrettament.  Biex pero` ma jsirx abbuż aħna qed ninkludu bħala kundizzjoni għal din ir-reviżjoni tal-kuntratt, għax qed nirrivedu l-kuntratt, li huma ma jistgħux jittrasferuha lill-barranin waqt li jkunu ħajjin huma, meta jmutu causa mortis iħalluha lil min iridu imma inter vivos, sakemm ma jittrasferuhiex lil axxendenti jew dixxendenti tagħhom, jiġifieri lil ommhom, missiehom jew nanniet tagħhom jew inkella dixxendenti, tfal, u tfal tat-tfal tagħhom. Jekk jittrasferuha lill-barrani  tapplika allura l-kondizzjoni oriġinali li kien hemm.   Meta qed ngħid “barrani” qed nirriferi għal persuna li ma tkunx membru tal-familja fil-parametri li semmejt jien ta’ axxendenti u dixxendenti mhux li ma jkunx Malti.   Jiġifieri n-neputi jiġi barrani. Mela aħna qegħdin ngħidu li sakemm tagħtiha lil axxendent jew dixxendent, l-axxendent u d-dixxendent inter vivos jibqa’ jgawdi minn dan il-benefiċċju frott ta’ din ir-reviżjoni li se nagħmlu, pero` jekk inti tittrasferiha li xi ħadd li m’huwiex axxendent jew dixxendent inter vivos, sakemm għadek ħaj inti, allura tapplika r-regola kif kienet qabel.  Jekk imbagħad causa mortis bit-testment tħalliha lil min trid u lil min jogħġbok u jibqgħu bil-kondizzjonijiet li hemm hemmhekk.  Jiġifieri jekk jien enfitewta u qed naħdem l-art tal-qammieħ u niġi nieqes jien fit-tesment nista’ nħallha, lil Dr. Carmelo Mifsud Bonnici li ma jiġix minni u dak igawdi xorta waħda minn dan il-benefiċċju, causa mortis.  Hemm diversi nies li huma involuti, qrib il-mija, u b’hekk se nsolvu nisperaw din il-problema tal-qammieħ l-Għadira.

Dokument “F” imbagħad għandek il-lista ta’ għaqdiet sportivi li se jibbenefikaw minn dawn ir-riżoluzzjonijiet kemm b’titlu ta’ ċens kif ukoll b’titlu ta’ kera u se nbħid x’jgħid l-ewwel it-titlu ta’ ċens. Dan jgħid li lil Malta Amateur Athletic Association il-Parlament se jagħtihom il-fondi 6 u 7 li hemm fi triq it-Tiġrija l-Marsa, lill-Kirkop Boċċi Club, il-pitch u l-club house tal-boċċi ta’ Ħal Kirkop,  lil Santa Luċija Boċċi Club il-club house tal-Boċċi f’Santa Luċija, lill-Qrendi Boċċi Club, il-pitch u l-club house tal-housing estate tal-Qrendi, lill-San Bastjan Boċċi Club se nagħtuhom il-club house u l-pitch tal-boċċi fi Triq Manoel Dimech, lill-Pieta’ se nagħtuhom il-klabb u l-pitch tal-boċċi f’Marina Street, Pieta`, lill-Club tal-boċċi ta’ Wied il-Għajn se nagħtuhom il-club house u l-pitch, lill-Mosta Boċċi club se nagħtuhom ukoll il-club house u l-pitch tal-boċċi.  Dawk huma l-clubs tal-boċċi.   

Hemm imbagħad il-clubs tal-football.  Lill-Fgura football club se nagħuhom il-football ground u d​-dressing rooms, ż-Żejtun Red Stars se nagħtuhom il-club house u store fi Triq San Girgor iż-Żejtun, lill-Mellieħa sports club l-art adjeċenti  mal-ground tal-football fi Triq Qasam il-Barrani l-Mellieħa, il-Gozo Football Federation Football ground tas-silver jubilee u l-bini fi Triq l-Imġarr Xewkija, il-Birżebbuġa shooters clus, ix-shooting club u x-shooting range f’Ħal Far, ir-regatta club ta’ Bormla, il-club house u l-istores, lill-Buġibba Għaqda Sajjieda u dilettanti Buġibba l-Parlament se jiġi mitlub jagħihom art adjeċenti fi Triq il-Knisja Buġibba, lir-Rabat Scouts Group - dawn kellhom post u ġew evicted mis-sid, talbu post ieħor u sibna art li qabel kienet se tifforma parti mill-iskola tar-Rabat u parti minnha li hija ġewwa l-ischeme ġiet ċeduta sabiex tingħata lilhom imbagħad huma stess - art li qiegħda f’Rudolph Saliba Street ir-Rabat, lill-Malta Playing Field Association se nagħtuhom bini fi Triq ix-Xatt ta’ Ta’ Xbiex li hija l-playingfield ta’ Ta’ Xbiex, lil Paola Wolves Sports Club art fit-telgħa ta’ Raħal il-Ġdid, lill-Marsa sports and country club se nagħtuhom għall-ewwel darba titlu ta’ konċessjoni enfitewtika fuq l-art in kwestjoni, kienu nibdew id-diskussjonijiet anke taħt l-amministrazzjoni preċedenti u ġew konklużi issa, u sit f’San Pawl il-Baħar lill-Young Sailors Club. 

Dawk huma d-dokument “F” li huma ċ-ċnus.  Ħafna drabi jiġi deċiż ċens u mhux kera minħabba x’tip ta’ titlu jkollu l-gvern.  Allura jekk ikun tiegħu, ġeneralment jagħtih b’ċens imma meta ma jkunux tiegħu jew għadhom fi proċess li jakkwistahom mingħand in-nies għaliex ikun esproprijahom, ġeneralment nagħtu b’kera.

Issa bħala kera qed jiġi propost li s-sid fil-kumpless sportiv f’Vinċenzo Dimech Street fl-arena ta’ l-Indipendenza lill-assoċjazzjoni sport Florjana, lill-Florjana Football club il-football ground, bid-dressing rooms fil-kumpless sportiv fi Triq Vincenzo Dimech; il-hockey pitch lill-Young Stars Hockey Club fil-Furjana, Furjana basketball il-basketball court u l-Floriana Boċċi Club il-klabb tal-boċċi, id-Drag Racing Association sit f’Ħal Far, lill-Marsa Boċċi Club, il-club tal-boċċi; tliet imħażen u art f’Pembroke lill-assoċjazzjoni sportiva Libertas, lil St. Georges’ Football Club ta’ Bormla l-club house fi Triq il-Pellegrinaġġ f’Bormla; iċ-Ċentru Boċċi Buġibba l-club house u l-pitch tal-boċċi fil-promenade ta’ Buġibba; lill-Għaqda Sajjieda Dilettanti Birġebbuġa sit fi Triq Birżebbuġa, Birżebbuġa;  lil Birkirkara Scout Group art f’Baħar iċ-Ċagħaq u l-Malta Model Aircraft Flying Association art f’Ta’ Qali.  Din hija proprju art fit-tarf tar-runway fejn jeżerċitaw id-delizju tagħhom il-Malta Model Aircraft Flying Association.

  THE CHAIRMAN:  Nirringrazzja lill-Ministru.  Issa niftaħ id-diskussjoni ta’ dan il-Kumitat għar-riżoluzzjonijiet.  L-Onor. Carmelo Mifsud Bonnici.

  ONOR. CARMELO MIFSUD BONNICI:    Mr Chairman, nissuġġerixxi li inti tista’ tmexxi l-proċedura kif se niddiskutu din ir-riżoluzzjoni, jiġifieri se naraw kuntratt b’kuntratt jew jekk hemm xi lment fuq xi kuntratt jew domanda fuq xi kuntratt inqajmuha.   Nippresumi li l-Membri jaqraw il-kuntratti kollha u flewhom u jafu d-differenza bejn kuntratt u ieħor. 

  THE CHAIRMAN:   Qabel ma nikkommetti ruħi bl-opinjoni tiegħi nisma’ ftit lill-Onor. Cilia.

  ONOR. JOE CILIA:  Għalkemm napprezza l-kontribut ta’ l-Onor. Mifsud Bonnic, naħseb li qabel ma wieħed jidħol forsi f’ċertu dettall ta’ kuntratt kuntratt għaliex hawn riżoluzzjoni vasta ħafna u tkopri areas kbar b’diversi titli, ċens, bejgħ, kirjiet, eċċ. Qed nitkellmu fuq anke areas differenti soċjali, qasam sportiv, filantropiċi. Għalhekk naħseb li tajjeb li wieħed ikollu l-opportunita` li forsi f’dan l-istadju jqajjem forsi xi punti ġenerali għaliex jista’ jkun li jekk ma jkunx hemm qbil fuqhom ikun inutli noqogħdu niddiskutu f’ċertu dettall hawnhekk u mbagħad xorta waħda d-diskussjoni tiġi trasferita għall-Kamra.

  THE CHAIRMAN:   Jiġifieri l-Onor. Cilia qed jgħid li hemm punti ġenerali li nistgħu niddiskutu … (Interruzzjonijiet)  Imma rridu naqblu bħala Kumitat.  (Interruzzjonijiet)  Iva, xi kultant tiġini t-tentazzjoni li nimponi, imma ….

  ONOR. TONIO BORG:   Mr Chairman, meta kienet tressqet mozzjoni simili, kemm taħt din l-amministrazzjoni u kemm taħt l-amministrazzjoni l-oħra kien hemm ruling ta’ l-iSpeaker li tista’ titressaq ġenerali hekk, pero` meta tiġi għall-votazzjoni mbagħad irridu nivvotaw separatament fuq kull waħda ħalli inti tista’ tgħid “isma’, jien favur li nagħtu lil Eden Foundation pero` mhux favur tal-Maltacom, per eżempju”.

  THE CHAIRMAN:  F’dik għandu raġun il-Ministru.  Din saret meta dibattitu ġie fl-istadju tad-dibatittu fil-Kamra, l-iSpeaker Myriam Spiteri Debono kienet tat ruling fis-sens li dibattitu jkun ġenerali fuq ir-riżoluzzjoni sħiħa li tkopri l-kuntratti kollha imbagħad issir mistoqsija fuq kull waħda u naħseb li jekk niġu għad-dibattitu fil-Kamra, probabbilment nadottaw dik il-proċedura.  

Jien naħseb li kont nirrikmanda li nimxu b’dan il-mod.  Naraw dawn il-punti ġenerali li l-Onor. Cilia donnu qed jagħtina indikazzjoni li għandu u naraw jekk dawk il-punti ġenerali jwassluniex għal qbil unanimu.   Jekk dawk il-punti ġenerali m’humiex se jwassluna għal qbil unanimu, u allura jkun ifisser li d-diskussjoni se ssir fil-Kamra, fl-opinjoni tiegħi b’mod prattiku, ikun jaqblilna ngħidu li m’hemmx il-qbil u allura d-diskussjoni se tkompli ssir fil-Kamra.  

Naturalment nieħdu l-okkażjoni wkoll, pero` kif qegħdin hawnhekk jekk hemm xi punti ta’ kjarifika li jkunu jridu jintlabu f’dan l-istadju jistgħu jintalbu wkoll. Imma naħseb li aħjar immorru mill-ewwel għal dawn il-punti ġenerali u nistieden lill-Onor. Cilia allura biex jagħmilhom.

  ONOR.  JOE CILIA:   Mr Chairman, ħaġa li wieħed jinnota throughout dawn id-diversi sub-headings tar-riżoluzzjoni, għalkemm jittrattaw areas differenti, bħalma qed nitkellmu fuq it-telekomunikazzjonijiet, il-Maltacom, fuq affarijiet soċjali bħalma huma s-Sedqa, l-Eden Foundation, kwestjoni ta’ art agrikola, qed nitkellmu fuq madwar 80 porzjoni ta’ art, mogħti lilhom b’ċens temporarju li semma tajjeb il-Ministru fuq ir-reviżjoni, qed nitkellmu fuq art agrikola wkoll f’dik l-area, u anke ovvjament it-trasferiment tal-qasam sportiv.  

Naħseb li ħaġa li ma tidhirx li hemm ċerta konsistenza fihom, għalkemm nerġa’ ntenni li huma areas differenti, huma l-kunċett taċ-ċentru ta’ l-arbitraġġ.  Bażikament dan il-punt iktar jinteressani fuq il-qasam sportiv għaliex anke fid-dawl tal-possibilita` li jkun hemm liġi ta’ l-isport li trid titressaq quddiem il-Kamra, kunċett li ħafna sportivi jixtiequ jaraw f’pajjiżna li jitwaqqaf u jidhirli li anke fil-white paper li ġiet ippubblikata fuq il-qasam sportiv hemm aċċenn għaliha, il-kwestjoni ta’ sports tribunal u naħseb li fil-passat jien b’ċertu sodisfazzjon meta nara l-kondizzjonijiet li hawn imniżżlin fid-diversi kuntratti almenu madwar 20 proprjeta` mogħtija b’ċens għaliex jidher li taħt l-amministrazzjoni preċendenti s'hemmhekk konna lħaqna wasalna fuq il-kwestjoni taċ-ċens, imma hawnhekk qed insemmu 20 proprjeta`.  Jidher li l-gvern preżenti u dan anke konsistentement ma' riżoluzzjonijiet oħra li tressqu iktar kmieni f'din il-leġislatura, bħala prinċipji u anke kondizzjonijiet żamm  dawk li kien hemm ta' l-amministrazzjoni preċedenti li dawn għalija kienu kruċjali, fis-sens li filwaqt li pre 1996 l-enfasi fuq il-proprjetajiet kienet aktar donnha fuq il-kunsilli lokali, partikolarment f'areas ta' l-isports u anke il-mod kif jiġi kkalkulat iċ-ċens,  kien qiegħed fuq rati kummerċjali  iktar milli ngħid  jien  li jieħdu konsiderazzjonijiet soċjali jidher li l-gvern abbanduna dik il-politika u kompla l-politika fis-sens li s-siti sportivi jingħataw lil dawk lill-entitajiet sportivi fl-istess  ħin b'salvagwarda imma għall-bżonnijiet tal-kunsilli lokali u anke għall-bżonnijiet tal-lokalitajiet differenti li jista' jkun hemm.  Pero` jidher li anke hemmhekk  konna nieħdu ċerti opportunitajiet.  Per eżempju, problema kbira fl-isport hija l-isport funding, il-kwestjoni tal-flus, u anke b'riżoluzzjoni ġiet aċċettata l-fatt li jitwaqqaf sports fund  u l-kirjiet jew iċ-ċnus li jibdew imorru hemmhekk biex jintużaw fl-istess ħin għall-qasam sportiv.  Kunċett li ġie aċċettat u baqa' jitkompla u b'sodisfazzjon ninnottaw il-kundizzjonijiet ta' dawn il-kuntratti.  Imma mbagħad meta wieħed jara kif seta' jiżviluppa f'perijodu ta' madwar tliet snin, ħsebijiet oħrajn bħalma huma dawn ta' sports tribunal m'hemm xejn kontra l-kwestjoni ta' l-arbitraġġ, anzi sports tribunal  huwa forma li jista' jkun ta' arbitraġġ imma naħseb li kienet tkun valida ħafna li nieħdu l-opportunita` biex il-kuntratt jidħol f’dan il-kuntest dak li għandu x'jaqsam almenu l-qasam sportiv u nkunu nistgħu nimxu id f'id ma' istituzzjoni u nieħdu okkażjoni biex titwaqqaf  xi ħaġa li jien persważ li ssib l-apprezzament throughout  tal-kamp sportiv.

Pero` mbagħad meta tara dan il-kunċett taċ-ċentru ta' l-arbitraġġ hawn kif areas  oħrajn  jidher li hemm fejn hu preżenti, per eżempju, fil-kwestjoni tas-Sedqa,  pero` mbagħad f'areas  oħrajn bħall-Eden Foundation il-kunċett ma jidhirx fil-kuntratt.  Meta bdejt nipprova naqbad x'kienet eżatt ma stajtx inpoġġi subgħajja fuqha, biex ngħid hekk.

Il-kwestjoni anke fuq il-kirjiet.  Jidhirli li aħna konna qegħdin naħdmu b'mod  biex dawn l-entitajiet sportivi jkollhom titli li jistgħu jgħinuhom jiżviluppaw il-faċilitajiet sportivi tagħhom, kien almenu minimu, partikolarment minn dak li għandu x'jaqsam ma' banek, li jitolbu li jkollhom xi forma ta' ċens temporanju għal ċertu perijodu ta' żmien.  Jidher li konna sibna l-formola b'dawn it-titli, persważ dawk li għandhom hawnhekk ukoll, iċ-ċens jistgħu anke jiksbu ċerti faċiltajiet bankarji biex jiżviluppaw l-ideat tagħhom, dawn il-proprjetajiet u jkollhom ċertu titolu iktar b'saħħtu.  

Fejn jidħlu l-kirjiet, għalkemm napprezza d-diffikulta` għaliex naf x'inhi, illum għadda wkoll ċertu perijodu ta' żmien u naħseb li iktar kienet tkun xi ħaġa ta' min japprezzaha kieku jsiru iktar sforzi biex dawn it-titoli  ….. Ma rridhiex li nerġgħu mmorru lura għall-kirjiet, bħalma ġieli ġara dahri li tkun tfisser li qisu għandek xi forma ta' titolu  imma hija titlu li meta tiġi għall-investiment, għat-tkabbir u għall-iżvilupp tal-qasam sportiv issib diffikultajiet, partikolarment jekk tiġi biex tersaq quddiem xi istituzzjoni finanzjarja.  Kieku almenu konna naraw xi ħaġa, fis-sens li l-gvern qed jintrabgħat ma' dawn l-entitajiet,  bħalma jiġri fil-qasam tal-housing.  

Il-problema teżisti fil-qasam tal-housing bħalma naf li l-ministru huwa konxju tagħha fejn minħabba problemi fuq titoli ta' l-art ħafna drabi meta jmorru l-banek dawn għaliex ma jistgħux jixtru l-proprjeta` l-gvern b'xi mod ħareġ bi skemi li għamilhom iktar faċli u anke jsiru ċerti undertakings  mal-banek, jgħidu:  Isma' jien marbut li neħodha mal-gvern b'konvenju imma jien nintrabat miegħek li malli din issir tiegħi din nagħtiha lilek jekk tkun għadek ma tħallastx sa dak iż-żmien.  U kienu jsir ċerti back to back guarnatees  mill-awtorita` tad-djar u l-banek partikolari.  

Hawnhekk ma jidher li hawn xejn ta' din it-tip u qed ngħidulhom li se nagħtuhom titlu ta' kera u nieqfu hemm.  Kieku hemm xi forma ta' undertaking  mill-gvern li jgħid li se jagħtihom b’titolu ta' kera dawn is-siti, pero` nintrabat li malli jsir possibbli  li din l-art tiġi trasferita lilkom minħabba problemi ovvjament legali li jkun hemm u kumplessi, ikun hemm għallinqas undertaking, xi ħaġa soda, għal dawn l-entitajiet biex huma wkoll jagħmlu kuraġġ u jħarsu iktar 'il quddiem.  

Sit partikolari li naħseb jimmerita ferm iktar attenzjoni milli sempliċement il-mod kif qed jiġi ppreżentat hawnhekk – dak li għandu ma' qasam sportiv – huwa l-Marsa Sports and Country Club. Qed ngħid hekk għar-raġunijiet strateġiċi iktar minn kollox.  Dan is-sit partikolari jikkomprendi, jikkorreġini l-ministru jekk qiegħed żbaljat, l-golf course  li jeżisti tal-Marsa.  Issa nafu l-polemika li hemm fuq il-kwestjoni tal-golf courses, nafu anke minn diskussjonijiet  li kien hemm taħt l-amministrazzjoni preċedenti ma' l-amministrazzjoni tal-club  ta' dakinhar li huma xtaqu jkabbru il-golf course  li hemm u fl-istess ħin kienu qed isiru diskussjonijiet kif jista' jsir dan imma fl-istess ħin il-proġett kollu tal-Marsa f'dak li għandu x'jaqsam ma’ kumpless sportiv jiġi ameljorat u mhux biss sempliċement billi tiġi mgħoddija l-art eżistenti kif inhi llum lil din l-entita` imma billi jsir xi forma ta' ftehim – dan is-suġġeriment irrid ngħid kien ġej min-naħa tagħhom - fejn il-gvern jagħtihom ċerti areas ikbar inkluż areas  fejn diġa` huma meħudin ċerti faċilitajiet sportivi, bħal netball court jew volleyball court  u anke jekk hemm bżonn li jesproprja areas  li huma wara l-petrol station ta’ Carlo Cini, l-area  fejn hemm faċċata tal-Lowenbrau dik l-area  kbira li hemm li llum tintuża għall-parking b'mod diżorganizzat ħafna, kif dawn jistgħu min-naħa tagħhom filwaqt li l-gvern jgħaddilhom l-art huma xtaqu li jkun hemm investiment, li jibnu ċerti faċiltajiet għal dawk id-dislocated areas li jintlaqtu b'dan il-proġett u fl-istess ħin ikunu lesti jinvestu għaliex xtaqu li jiżviluppaw permezz ta' timeshare.  Dawn huma biss b'mod ġenerali ħafna t-tip ta' diskussjonijiet li kienu qegħdin isiru.   

Kien hemm xi diffikultajiet min-naħa tagħhom meta konna qed nersqu, kważi wasalna nistgħu ngħidu għall-pakkett li kien ikun sodisfaċenti għal kulħadd, pero` sfortunatament l-affarijiet kienu waqfu hemmhekk.  Issa li niġu llum u ngħidu  just  biex qisna nagħlqu  din it-toqba u  ngħidu li għandha ssir bi Lm30,000 fis-sena b'ċens temporanju u nieqfu hemm, naħseb li hemm ħafna iktar b'mod partikolari la ma tantx hawn fejn tagħmel golf courses  ġewwa l-pajjiż, ovvjament għandek il-kunsiderazzjonijiet ambjentali wkoll u allura naħseb li dan is-sit partikolari jimmerita ferm u ferm iktar diskussjoni u attenzjoni milli just  nitfgħuh b'titolu simili għal dawk  li qed jingħataw il-Boċċi Club ta' Ħal Kirkop.  

  THE CHAIRMAN:  Sinjuri, fadal tliet minuti biss għall-ħin ta' l-Aġġornament u sfortunatament jien għad fadalli appuntament ieħor li suppost kont fih kwarta ilu.  Ministru, x'tippreferi?  Li twieġeb għal dan il-punti ta' l-Onor. Cilia llejla jew nieqfu hawn, naġġornaw u nikkommunika magħkom iktar tard ħalli niffissaw seduta oħra ta' dan il-Kumitat u twieġeb għalihom dakinhar?  Nagħmlu hekk? Tajjeb, mela l-Kumitat huwa aġġornat għal data li tiġi kkomunikata aktar tard.  

Fit-8:58 p.m. il-Kumitat aġġorna.

